
Missouri First Steps 
An Sam Me Inn Pwuung 
 
Fan ewe Missouri Department of Elementary and Secondary Education (DESE), e era pwe a 
fokkun pesapes o auchea pwe ewe prokramen First Steps epwe fakkun epwenuweta enukun 
Mosowan C fan ewe Individuals with Disabilities Education Act (IDEA), ewe annuk e piin etto 
ngeni kich pwe semirit iir repwe tongeni resif aninis, esapw tongeni nefinifin ngeniir 
anongonong won enuwen unucher, iir chon ian, ar namanam, are ika iir mei osupwang ika 
resapw. Ewe ofesen DESE me pwan engon (10) ofesen System Point of Entry (SPOE) iir mei 
angang fengen ren First Steps me non ew pekin angang chok.  
 
Non First Steps, ikei ekkoch an sam me inn pwuung, usun ekkoch sakopaten aninis iir mei 
tongeni resif:  
 
Toropwen Esinesin Seni Akomw ..................1 
Mwumwuta ...................................................1 
Monotan Aninisin Ew me Ew Famini ............2 
Monomon .....................................................2 
Kamono An Aramas Poraus Tichik ...............3 

Refiuwin An Emon Aramas Rekot ................ 3 
Affor .............................................................. 4 
Atuturun Semirit ............................................ 5 
Arongarongen “Due Process” ....................... 6 
Pekin Aninisin Kaeo Mei “Surrogate” ............ 7 

 
Toropwen Esinesin Seni Akomw 
Mei pesapes o auchea ren ekkewe sam me inn ar repwe resif ew toropwen esinesin seni SPOE 
faniten ew me ew siwinin ar aninis (fich), apwunguwen ar aninis, ika pwan ekkoch auchean 
foforen ar pekin aninis me mwen (akomw) ewe siwin/fofor epwene fiis ngeni nour semirit me/ika 
ar famini. Ewe toropwen esinesin epwe affata ngeni ekkewe sam me inn usun met epwene fiis, 
me ika pwata epwe kan fis. Epwe pwan pachenong ew kapin An Sam Me Inn Pwuung me non 
ewe toropwen esinesin. 
 
A auchea pwe ew me ew toropwen esinesin epwe fat ngeni aramas meinisin, ese pwan nefinifin. 
Sipwe pwan translatini ekkewe toropwe me non kapasen fonuen ekkewe sam me inn. Ika pwe 
ekkewe sam me inn re neuneu sign language ika Braille, iwe sipwe pwan tongeni awewe ena 
toropwen esinesin ngeni iir.  

 
Mwumwuta  
Mwumwuta a wewe ngeni: ekkewe sam me inn iir mei tongeni finata ika pwe re mochen 
mwumwu ngeni och fofor ika resapw mochen, o meinisin ar kewe toropwe repwe nomw non 
foosun fonuer chok; ekkewe sam me inn re tongeni kapaseis ngenikich ika pwe mei wor och 
poraus resapw mwo fakkun weweiti; me, re tongeni attaieno ar mwumwuta ika pwe iir repwe 
siwini netiper ren och popun, ese pwan nefinifin. Ika pwe ekkewe sam me inn repwe attaieno ar 
mwumwuta ren och mettoch, iwe epwe nonomw chok. 
 
Mei auchea pwe ekkewe sam me inn repwe torikich ar toropwen mwumwuta: 

• Me mwen ew mwichen apwungu ika testen nour semirit: 
• Me mwen och pekin aninisin semirit ika famini epwe poputa; 
• Me mwen och insurans an muu (MOHealthNet/Medicaid) ika och insurans mei private 

epwe poputa; me, 
• Me mwen och tokter ika pioing epwe aea/neuneu ekkoch poraus tichik nukun First Steps.  

 
Ika emon sam me inn an epwe mwumwu ngeni ewe aewin testen nounuwe semirit, iwe a 
pesapes o auchea pwe ruuemon tokter ar repwe kapaseis ngeni ewe semirit, o kutta ren poraus 

mi auchea fanitan, me refiuwi an kewe rekoten pioing/tokter, ika an sukun, iwe ekkewe ruuemon 
tokter repwe pwan finata are pwunguwenoi me won ekkei mosow: fofor, foos, ekiek, pochokunun 
inis (e pwan pachenong ngeni testen pochokunun mes me sening) me netip/meefi, nge ekkewe 
tokter repwe tongeni fori pwan ekkoch sokkun test ngeni ewe semirit, ika pwe mei wor popun. 
Faniten emon semirit fich ngeni an epwe tongeni angei aninis, a pwan pachenong ew testen 
monota ngeni ewe Initial Individualized Family Service Plan (IFSP) pwe ekkewe tokter repwe 
sotuni ar repwe apwunguwenoi me won ekkewe mosow (fofor, foos, ekiek, pochokunun inis me 
netip/meefi), o pwan apwungu ika pwe ewe semirit mei pwapwa o kinamwe, nge ekkewe tokter 
re tongeni fori pwan ekkoch sokkun test faniten ewe semirit, ika pwe mei wor popun. 
 
Nupwen ika emon sam me inn epwe mwumwu ngeni ew test mi sopwosopweno ren nounuwe 
semirit, iwe epwe auchea pwe epwe kawor ruuemon tokter ar repwe tongeni kapaseis ngeni ewe 
semirit, o kutta ren poraus mei auchea fan itan, pwan refiuwi an kewe rekoten pioing/tokter, ika 
an sukun, iwe ekkewe ruuemon tokter repwe pwan finata are pwunguwenoi me won ekkei 
mosow: fofor, foos, ekiek, pochokunun inis (e pwan pachenong ngeni testen pochokunun mes 
me sening, me netip/meefi), nge ekkewe tokter re tongeni fori pwan ekkoch sokkun test ngeni 
ewe semirit, ika pwe mei wor popun. 
 
Faniten ekkewe semirit iir mei wanengaw non inisir ika mokurer, ekkewe sam me inn iir mei 
tongeni pusin finata ika iir re mochen ar repwe etiwan ika akounon ar ewe aninis, ese pwan 
nefinifin. Ekkewe sam me inn ra pwan tongeni euku eoch pekin ar ewe aninis, nge nusun ar 
kewe aninis esapw mwo kouno. 
  
Ika pwe ekkewe sam me inn iir resapw mwumwuta ngeni och mettoch, ewe SPOE epwe fokkun 
awewe me affata ngeni i usun pwungun ekkewe pekin aninis o pwan ereni i nge nounuwe semirit 
esapw chiwen tongeni angei ekkewe auchean test ika pwe ewe sam/inn esapw mwumwu ngeni. 
 
Ika pwe ekkewe sam me inn iir resapw mwumwuta ngeni och mettoch, ewe SPOE esapw 
tongeni attaieno an finata. Nge, ika pwe ekkewe sam me inn ar repwe kan etenekingawa 
nounuwe semirit me fan och annukun Missouri, iwe a pesapes o auchea ach sipwe atoura ew 
repot faniten ewe foforen etenekingaw ngeni och pekin muu ika polis. 
 
Monotan Aninisin Ew me Ew Famini  
Non kewe faik-me-nimu (45) raan seni fansoun emon epwe angei an ewe referral, a auchea pwe 
ew mwich epwe fiis faniten emon me emon semirit mi fich ngeni aninis, pwe epwe tongeni angei 
an ewe Monotan Aninisin Ew me Ew Famini (Individualized Family Service Plan (IFSP)). Ewe 
toropwen IFSP epwe nonomw ren wukukun ew (1) ier, nge epwe refiuwi iteiten onnu (6) maram. 
Ewe IFSP a pwan pachenong: porausan ewe semirit kaeo; porausen an we semirit famini; 
poraus usun an kewe test; poraus usun pwan ekkoch sokkun pekin aninis mi fich ngeni ewe 
semirit an epwe tongeni angei; porausen monien ekkewe pekin aninis; pwan ekkoch poraus 
usun met ewe semirit epwe tongeni fori me non First Steps me usun met epwe ne fiis ngeni i 
nupwen epwe ne towu seni First Steps non fansoun epwe tori unungat (3) ierin. 
 
Monomon 
Ewe prokramen First Steps epwe isoni an emon me emon semirit tichikin poraus me non ew 
faen-an kompiuter. Ekkewe choon angangen ewe prokram repwe kutta ren ekkoch poraus mei 
auchea seni an ewe semirit famini, tokter, ika choon tumwun. Repwe aea an ewe semirit tichikin 
poraus faniten ar repwe tongeni etiwan an ewe referral, an ewe tonong (intake), me 
apwunguwen an ewe fich ngeni aninis me angangen IFSP. Ewe SPOE epwe mamasa porausan 
ID, poraus tichik me rokoten famini pwe epwe monomon chok atun fansoun ar kutta, annea, aea, 
isoni, pwarata, me poutano an emon aramas tichik. 

Ewe prokramen First Steps esapw mwo tongeni aeafengeni an emon aramas tichik ika ese mwo 
angei ew toropwen mwumwuta senii. Ewe prokramen First Steps a pwan pachenong ngeni 
ekkewe choon angangen SPOE, an ewe semirit Service Coordinator, an ewe semirit tokter, ewe 
Central Finance Office, me DESE. 
 
Kamono An Aramas Poraus Tichik  
Ewe SPOE epwe isoni ruu kapin ekkewe rekoten porausen semirit me non First Steps, iwe ew 
kapi epwe nomw won eche toropwe me non ar faen, me ew epwe nomw non ar kompiuter. Ewe 
SPOE epwe isoni ekkewe toropwe ren unungat (3) ier seni ewe fansoun an emon semirit aninis 
e piin kouno, nge mwirin unungat ier porausen aramas meinisin epwe kamono. Ekkewe sam me 
inn iir mei tongeni makkei eche toropwe pwe repwe tingor nge ar kewe rekot repwe pouutano, 
ese pwan nefinifin, seni och fansoun akounon ar pekin aninis. Nge, faniten ewe kompiuter faen a 
piin pachenong itan ewe semirit, ranin uputiwan, an samm me inn adres me nampan tenefon, 
itan an kewe Service Coordinator me tokter, an ewe semirit IFSP, toropwen an we tokter pwan 
ekkoch auchean poraus, epwe chok nonomw non an First Step kompiuter tori feinfeino. 
 
Refiuwin An Emon Aramas Rekot 
Ekkewe sam me inn me non ewe prokramen First Steps iir mei tongeni refiuwi meinisin ar kewe 
rekot faniten nour semirit ika ar famini. A pwan pachenong ngeni ar kewe rekoten pekin ar ewe 
aninis (fich), apwunguwen ar ewe aninis, ika pwan ekkoch auchean foforen pekin ar ewe aninis, 
ekkewe IFSP, toropwen ar tokter, ew me ew atutur faniten nour semirit, ika pwan ekkoch 
mettoch mei namot ngeni ar kewe rekot.  
 
A auchea pwe ewe SPOE epwe penueni ewe sam ika inn, mwitir chok, me mwen ew mwichen 
IFSP ika arongarong epwe ne fiis, o esapw tongeni mang seni engon (10) raan seni ewe 
fansoun a piin resif ew toropwen tingor seni emon sam ika inn. 
 
Mei wor an sam me inn pwuung ar repwe:  

•  Resif eche toropwen penu seni ewe SPOE nupwen ika iir re piin tingor ren och mettoch;  
•  Tingor ren pwan ekkoch kapin ar kewe rekot seni SPOE; me 
•  Angei aninisin refiuwin ar kewe rekot 

 
Ika pwe a kan pachenong tichikin chommong semirit me non ew rekot chok, iwe a mwumwuta 
ngeni ewe sam me inn ar repwe tongeni katton an noun semirit poraus tichik chok, nge esapw 
tongeni katton tichikin pwan emon me nukun.  
 
Ewe SPOE epwe tongeni mwumwuta ngeni ekkewe sam me inn ar repwe tongeni refiuwi ar 
kewe rekot meinisin, nge ika pwe ewe SPOE epwe resif ekkoch toropwen annukun epet seni 
ewe imwen kapwung, usun ekkoch toropwen custody, foster care, annukun tumwun, mwuuti, ika 
tifors iwe esapw chiwen tongeni mwut ngeni ewe sam ika inn ar repwe katton. 
 
Ewe SPOE epwe makkei ika fitemon re kan katton ekkewe rekot, o epwe pwan makketiw iter, 
pwinin maram, pwan ewe popun iir mei fen katton ekkewe rekot, nge esapw pwan pachenong 
ngeni ekkewe choon First Steps. Ika e mochen, emon sam ika inn a tongeni tingor ren ew 
tettenin ekkewe rekot, pwan ika met sokkun rekot ewe prokramen First Steps e fen aea me 
akomw. 
 
Ewe SPOE mei tongeni amomo ekkoch kapin an sam me inn rekot, nge esapw tongeni ika pwe 
epwe aosupwanga emon sam ika inn. Ewe SPOE esapw tongeni amomo an angangen kutta ren 
poraus tichik. A auchea pwe ewe SPOE epwe awora eche kapin ew me ew mwichen test, 
apwunguwen ar aninis, me IFSP mwirin ika e piin fiis ew mwichen IFSP, nge ekkewe toropwe 
meinisin repwe free chok.  

Ika pwe emon sam ika inn a nuku pwe an noun semirit rekot ese pwung, ese ennet, esapw 
chiwen monomon, ika pwe a attaieno och annuk, iwe ewe sam ika inn a men tongeni makkei 
toropwe ngeni ewe SPOE ar repwe siwini ena poraus ese ennet. A auchea pwe ewe SPOE 
epwe rongorong o finata ika pwe a tipeew ngeni meefian ewe sam ika inn o epwe pwan penuenii 
mwitir chok. Ika pwe ewe SPOE esapw tipeew ngeni ewe tingoren ewe sam ika inn, mei auchea 
an epwe sendini ewe sam ika inn ew toropwen penu pwe epwe esine ngenii ifa usun an epwe 
tongeni tingor ren ew mwichen arongarong. 
  
Ika pwe emon sam ika inn epwe tingor, a pesapes o auchea pwe ewe DESE epwe awora ngeni 
ewe sam ika inn ew mwichen arongarong pwe iir repwe tongeni pwarata ar kewe atutur ngeni 
ewe pekin aninis faniten ar kewe pwuung ika pwuung an nour semirit. Emon sam ika inn epwe 
tongeni kokori ewe ofesen DESE pwe repwe tingor ren ar repwe fiti ew mwichen arongorong.  
 
Atun an emon sam ika inn arongarong, ika pwe ekkewe meinapen kapwung repwe tipeew ngeni 
ewe atutur an ewe sam me inn, iwe ewe SPOE epwe tongeni etiwa an tingor o awora eche 
toropwen esinesin ngeni ewe sam ika inn. 
 
Nge, atun an emon sam ika inn arongarong, ika pwe ekkewe meinapen kapwung resapw tipeew 
ngeni ewe atutur an ewe sam me inn, iwe ewe DESE epwe esine ngeniir ika pwata esapw mwo 
tipeew o epwe pwan awewe ngeniir ekkewe popun. Wunusen porausen ewe case epwe 
monomon chok o epwe pwan nonomw non an SPOE rekoten ewe semirit non an ewe faen tori 
fansoun ewe sam ika inn epwe akounon ar ewe aninis. Ika pwe ewe SPOE epwe aea ekkoch 
porausan ewe rekot, mei auchea pwe epwe pwan pachenong porausen ewe arongarong.  
 
Affor 
Ekkewe sam me inn, DESE, SPOE me ekkewe tokter iir mei tongeni tingor ren emon choon 
aninisin kapwung an epwe affor nefiner. Ekkewe re mochen tingoren pekin affor iir mei tongeni 
tinano ar toropwen tingor ngeni DESE. 
 
Ewe toropwen tingor epwe pachenong: 

• Itan me adresen ewe choon tingoren affor; 
• Itan me adresen ewe semirit; 
• Porausen ewe tingor, ika met sokkun atutur a mochen kapas won; 
• Awewen ewe osukosuk; me, 
• Met ewe choon tingor a mochen epwe fiis faniten an ewe atutur. 

 
Enukun Affor: 

• Esapw tongeni echimwa ngeni aramas;  
• Esapw tongeni euku ika attai an emon sam ika inn pwuung ren ew mwichen kapwung ika 

arongarong, fan ennukun Mosow C non ewe IDEA; me, 
• Angangen affor epwe etto seni emon choon affor ika meinapen affor chok. Esapw 

mwumwuta ngeni emon choon angangen DESE, SPOE ika pwan ekkoch choon tumwun 
ika choon angangen pioing ar repwe affor nefinen ekkewe aramas; ewe pekin affor 
esapw pwan tongeni nefinifin aramas. Ewe DESE epwe kut ika katonong emon choon 
affor an epwe angang nefinen ewe sam/inn me ewe DESE. 
 

Ewe pekin affor esapw kamo, nge mei kan free chok ngeni ewe sam me inn. A auchea pwe ewe 
sam/inn me DESE iir repwe tipeew fengen, o iir repwe pwan fini emon choon affor seni ewe 
tetten a fen nomw non ewe ofesen DESE. 

A auchea pwe ewe mwichen affor epwe fiis mwitir seni engon-me-nimu (15) raan seni ewe 
fansoun iir re piin fini emon choon affor, iwe a pwan auchea pwe ewe sam/inn, DESE, SPOE me 
ewe tokter iir mei fakkun tipeew fengen usun ia ewe mwich epwene fiis mei ia. Kapasen ewe 
mwichen affor epwe monomon chok, nge esapw pwan tongeni mwumwuta an emon epwe 
pwarata ekkoch kapasen ewe mwichen affor non pwan ew arongarong ika ew mwichen kapwung 
an federal ika state. A pesapes o auchea pwe ewe mwichen affor epwe wesino mwitir seni innik 
(30) raan seni ne poputan ar tingoren ewe mwichen affor. 
 
Esapw mwumwuta pwe epwe wor chommong seni unnumon (3) aramas ar repwe tongeni fiti 
ewe sam ika inn, tiwan chok ika pwe ekkewe choon fiti ewe mwichen affor meinisin iir repwe 
tipeew fengen. Esapw mwumwuta an emon attorney epwe fiti ewe mwichen affor. Emon choon 
tupwu (advocate) mei tongeni fiti ewe sam ika inn.  
 
Atun ewe mwichen affor, a auchea pwe ew me ew finata epwe kan pachenong non ew toropwen 
kapwung, iwe ewe toropwe esapw tongeni mokutukut nge epwe utta chok. Ewe toropwen 
kapwung epwe era pwe tichikin porausen ewe mwichen affor meinisin epwe monomon chok tori 
feinfeino, o esapw pwan wor emon epwe tongeni aea sefani ekkoch porausen ewe mwich non 
och fansoun epwe etto. Ewe sam me inn me emon choon DESE, SPOE ika ewe tokter iir repwe 
sain non ewe toropwe. Ewe toropwe epwe pochokun non meinisin ekkewe state non ewe fonuen 
United States. 
 
Atuturun Semirit 
Ika pwe emon e nuku nge ewe DESE, ewe SPOE ika an ewe semirit tokter re piin attaieno och 
annukun federal ika och annuk me fan Mosowan C non ewe IDEA, iwe e kan tongeni saini me 
faenini ew toropwen atutur non ewe ofesen DESE. 

 
Ewe toropwen atutur epwe pachenong: 

• Porausen fisafisen DESE, ewe SPOE, ika an ewe semirit tokter faniten ar attaieno 
enukun Mosowan C non ewe IDEA;  

• Pisekin pwarata faniten ewe fisafis; me, 
• An ewe choon faenini ewe atutur siknacher, adres me nampan tenefon. 

 
Ika pwe emon epwe faenini ew atutur faniten emon semirit, ewe toropwen atutur epwe pwan 
pachenong: 

• Itan me adresen ewe semirit; 
• Itan an ewe semirit tokter; 
• Porausen fisafisen ewe osukosuk, me pisekin pwaratan ewe osukosuk; me,  
• Met ewe choon tingor a mochen epwe fiis faniten an ewe atutur. 

 
Esapw mwumwuta an emon epwe tongeni faenini ew atutur murin ew (1) ier seni ewe fansoun 
ena osukosuk a piin fiiseno. 
 
Ewe choon faenini epwe atoura eche kapin ewe atutur ngeni SPOE ika an ewe semirit tokter, o 
pwan eche kapi ngeni DESE. Murin an emon e piin faenini an atutur, epwe pwan tongeni tinano 
pwan ekkoch poraus, me non eche toropwe ika me non an kapas, faniten an ewe atutur.  
 
DESE, ewe SPOE ika an ewe semirit tokter iir repwe tongeni ponueni ewe atutur, o epwe pwan 
tufich ngeni ewe sam/inn me DESE, ewe SPOE, ika an ewe semirit tokter ar repwe tongeni 
tingor an emon epwe affor nefiner. 

Ekkoch choon apwungu iir repwe refiuwi porausen ewe atutur o repwe pwan kapas ngeni 
ekkewe sam me inn, tokter ika pwan ekkoch auchean aramas faniten an ewe semirit case. Ika 
pwe mei namot, DESE epwe pwan tongeni finata pwe ekkewe choon apwungu iir repwe 
choosani ewe case me non imwan ewe semirit ika non ofesen an ewe tokter ika pwan och 
nenien ewe fisafis. A pesapes o auchea pwe ekkewe choon apwungu ar repwe makketiw 
porausen ar foforen choosani ewe case, ar kewe popun, me ar ekiekin faniten ewe finatan 
DESE, o repwe pwan makkei ika pwe ewe DESE, ewe SPOE ika an ewe semirit totker re piin 
attaino och enukun Mosowan C non IDEA, iwe mei namot ar repwe tinano ew kapin ena toropwe 
ngeni ekkewe choon atouran ewe atutur mwitir seni onne (60) raan seni ewe fansoun re fen 
faenini ewe atutur. Esapw tongeni napeseni onne (60) raan, tiwan chok ika pwe ewe sam/inn me 
DESE, ewe SPOE ika an ewe semirit tokter iir re tipeew fengen pwe ewe fansoun epwe 
nakatameno pwe repwe tongeni fiti och mwichen affor.  
 
Ika pwe emon me nein DESE, ewe SPOE ika an ewe semirit tokter e piin attaieno och annuk, a 
auchea pwe DESE epwe esine ngeni ewe choon tanon annuk met epwe tongeni fori an epwe 
foforoch ngeni ewe semirit, ika ngeni ewe famini-an emon semirit mi wanengaw non inisin ika 
mokuran.  
 
Ika pwe emon epwe faenini ew toropwen atutur nge ewe atutur e pwan nomw non ew 
arongarongen “due process” mei nukun ei arongarong, are ika ewe atutur a usun chommong 
osukosuk, iwe DESE esapw tongeni choosani ekkewe atutur tori nesopwonon ewe mwichen 
arongarong. Nge, a men auchea pwe ekkewe choon choosa ar repwe choosani ekkewe atutur 
mi nusun ewe arongarongen “due process” mwitir seni onne (60) raan.  
 
Ika pwe och atutur a fen tonong non ew arongarongen “due process” nge a fen wor finatan ewe 
atutur seni me akomw, iwe a auchea pwe DESE epwe esine ngeni ewe choon atouran ewe 
atutur usun ewe finata. Murin ew arongarong e piin fiis, a auchea pwe ewe DESE, ewe SPOE 
ika an ewe semirit tokter repwe topweno murin ekkewe ennuk meinisin, nge ika pwe resapw 
mwo epwenueta ekkewe enukun arongarongen “due process”, iwe, epwe namot ngeni DESE an 
epwe choosani ika pwata iir resapw mwo anneasochisi ekkewe ennuk. 
 
Arongarongen “Due Process” 
Mei wor an sam me inn me DESE pwuung ar repwe tongeni affor nefiner me non ew mwichen 
arongarongen due process. Ika pwe emon e mochen popueta ew arongarongen due process, 
iwe epwe makkei eche toropwen esinesin ngeni DESE faniten an ewe osukosuk.  
 
Ewe toropwen tingoren arongarongen due process epwe pwan pachenong: 
 

• Itan me adresen ewe choon tingoren arongarongen due process; 
• Itan me adresan ewe semirit; 
• Porausen fisafisen ewe osukosuk; me  
• Met ewe choon tingor a mochen epwe fiis faniten an ewe atutur. 

 
Esapw mwumwuta an emon epwe tongeni tingoren ew arongarongen due process murin ew (1) 
ier seni ewe fansoun ena osukosuk a piin fiiseno. 
 
A auchea pwe ewe arongarongen due process epwe fiis non ew fansoun mi tawe, me non ew 
neni mi tufich ngeni ekkewe sam me inn. Mei auchea pwe DESE epwe awesi ewe arongarong 
me tinano ekkoch kapin ewe finata mwitir seni innik (30) raan seni ewe fansoun e piin resif an 
ewe sam me inn toropwen tingor ren ewe mwichen arongarongen due process. Esapw tongeni 
napeseni innik (30) raan tiwan chok ika pwe ewe meinapen arongarong epwe mwut ngeniir. 

DESE epwe awora emon meinapen arongarong (hearing officer) mei aninisech ngeni sakopaten 
sokkun aramas. A auchea pwe ewe meinapen arongarong epwe fakkun tipachem won porausen 
ewe pekin aninisin semirit, me ekkewe enukun Mosowan C faniten semirit me famini, nge esapw 
mwumwuta ngeni ewe meinapen arongarong an epwe emon choon angangen DESE, ewe 
SPOE ika emon choon tumwunun ewe semirit. Ewe meinapen arongarong esapw tongeni 
nefinifin aramas nge epwe pwung o ennet non an angangen apwungun an ewe semirit case. 
Esapw mwumwuta ngeni ewe meinapen arongarong an epwe emon choon angangen ew pekin 
aninisin tumwunun ewe semirit. Ewe DESE epwe kut ika katonong emon meinapen arongarong 
an epwe angang nefinen ewe sam/inn me ewe DESE. Ewe meinapen arongarong epwe 
nenengeni o rongarong wunusen kapasen ewe mwich, epwe apwungu poraus meinisin, epwe 
finata met epwe pwung faniten ewe case, o epwe pwan awora kapin ekkewe toropwen an ewe 
finata ngeni emon me emon choon fiti ewe arongarong.  
 
Ikkei ekkoch an ekkewe sam me inn pwuung faniten ar ewe arongarongen due process:  

• iir mei tongeni tingoren emon attorney an epwe fitiir o wisen tupwunuir, ika pwan emon 
aramas mi tapachem faniten an ewe semirit osukosuk ika wanengaw;  

• iir mei tongeni neuneu ekkoch auchean toropwe ika pisekin pwarata atun ar ewe mwich, 
me kapaseis ngeni ekkewe meinapen arongarong, o pwan kokori emon choon pwarata 
an epwe kapas faniter; 

• iir mei tongeni resapw mwutanong ew minen pisekin pwarata ngeni ar ewe case mei tour 
ngeniir ika pwe rese sinei ussun me non nimu (5) raan atun a wor mwokutukut won.  

• iir mei tongeni resif ew kapin porausen ar ewe arongarong me non ew toropwe are ika ew 
faen-an kompiuter, ese kamo; me,  

• iir mei tongeni resif ew kapin porausen ewe saingonon finatan ar ewe case, ese kamo.  
 

Ika pwe ewe atutur an due process a piin nomw faniten an ewe semirit pekin aninis mei 
sopwosopwono, e chiwen mwut ngeni ewe semirit an epwe resif aninis non an IFSP seni 
fansoun ar ewe case-an arongarongen due process mei tour ngeni, tiwan chok ika pwe ewe sam 
me inn, DESE, ewe SPOE ika tokter iir resapw tipeew ngeni.  
 
Ika pwe ewe atutur an due process a piin nomw faniten an ewe semirit pekin aninis minafo, e 
mwumwu ngeni ewe semirit an epwe resif ekkewe sokkun aninis a men tufich ren. 
 
Ika pwe ekkewe sam me inn ika ewe DESE iir rese tipeew ngeni ewe saingonon finatan ewe 
arongarongen due process, iir mei tongeni atoura ar amwet me non ew imwen kapwung an state 
ika federal.  
  
Pekin Aninisin Kaeo Mei “Surrogate” 
 
Mei wor an ewe semirit pwuung an epwe awora aninisin emon Meinapen Kaeo Mei Surrogate 
(Educational Surrogate) ika pwe ewe semirit mei nomw fan mwumwutan ewe State ika pwe ese 
wor an ewe semirit inn me sam. Ewe Meinapen Kaeo Mei Surrogate epwe tongeni tupwunu ewe 
semirit me non och fansoun testen ika apwungun ewe semirit, non foforen ika refiuwin ewe IFSP, 
me non pwan ekkoch sakopaten angangen an ewe aninis ika faniten ekkoch pwuung fan ewe 
IDEA. 
 
A auchea pwe ewe SPOE epwe apwungu ika pwe mei namot an ewe semirit epwe awora 
aninisin emon Meinapen Kaeo Mei Surrogate, iwe epwe atoura an tingor ren emon Meinapen 
Kaeo Mei Surrogate ngeni ofesen DESE. Ekkewe choon agangen DESE iir repwe fini emon 
Meinapen Kaeo Mei Surrogate seni tettenin ekkoch surrogate re nomw kanengeni imwan ewe 
semirit. A pwan auchea pwe DESE epwe awora emon Meinapen Kaeo Mei Surrogate ngeni ewe 

semirit esapw mang seni innik (30) raan seni ewe fansoun ewe SPOE a piin apwungu pwe ewe 
semirit a men niid aninisin emon Meinapen Kaeo Mei Surrogate. 
 
Faniten ekkewe semirit iir mei nomw fan mwumwutan ewe State ika fan foster care, a auchea 
pwe ewe SPOE epwe poraus ngeni ewe agency a piin awora aninisin tumwun ngeni ewe semirit. 
Faniten emon semirit mei nomw fan mwumwutan ewe State, an ewe semirit sowun kapwung a 
pwan tongeni fini emon Meinapen Kaeo Mei Surrogate. 
 
Ewe Meinapen Kaeo Mei Surrogate esapw tongeni nefinifin aramas nge epwe pwung o ennet 
non an angangen apwungun an ewe semirit case. Esapw mwumwuta ngeni ewe Meinapen Kaeo 
Mei Surrogate an epwe emon choon angangen och pekin State ika ew pekin aninisin tumwunun 
ewe semirit ika an ewe semirit famini. Ewe DESE epwe kut ika katonong emon Meinapen Kaeo 
Mei Surrogate an epwe angang nefinen ewe sam/inn me ewe DESE non chommong sakopaten 
angangen Meinapen Kaeo Mei Surrogate. An ewe Meinapen Kaeo Mei Surrogate pwuung mei 
nono ngeni ekkewe sam me inn pwuung me fan enukun Mosowan C non IDEA.  
 
Ren omw kopwe sinei pwan ekkoch porausen ewe prokramen First Steps, en mei tongeni 
katton an ewe First Steps website:  

http://dese.mo.gov/special-education/first-steps. 
 
Ren pwan ekkoch auchean poraus faniten an ekkewe sam me inn pwuung me non First 
Steps: 

 
En mei tongeni contactini omw Service Coordinator  

 
Kori ewe ofesen SPOE, ese kamo:  
1-866-583-2392 

 
Makke ngeni ewe ofesen DESE: 
Office of Special Education 
P.O. Box 480 
Jefferson City, MO 65102-0480 
(573) 751-5739; RELAY non Missouri 1-800-735-2966 ren TDD 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ewe Department of Elementary and Secondary Education esapw tongeni nefinifin ngeniei anongonong won ngang chon ian, enuwen 
unuchei, ai namanam, ngang mwaan are fefin, ian uwa feito mei ian, fite ieri, ika ai wanengaw ren inisi are mekurei faniten ar kewe 
prokram ika fofor. Ika mei wor ai kapaseis usun ekkoch sakopaten prokramen, foforen, ika mwichen Pwutai faniten ekkewe re wanengaw 
ren inisir ika mekurer, ngang mei tongeni makke ngeni ewe Jefferson State Office Building, Office of the General Counsel, Coordinator – 
Civil Rights Compliance (Title VI/Title IX/504/ADA/Age Act), 6th Floor, 205 Jefferson Street, P.O. Box 480, Jefferson City, MO 65102-0480; 
nampan tenefon 573-526-4757 ika TTY 800-735-2966; email ngeni civilrights@dese.mo.gov 

